საქართველოს უნივერსიტეტში არქიტექტურის საბაკალავრო პროგრამაზე სტუდენტთა ჩარიცხვის  წესი
აკადემიური უმაღლესი განათლების პირველ საფეხურზე (საბაკალავრო პროგრამებზე) სტუდენტთა ჩარიცხვა ხორციელდება ერთიანი ეროვნული გამოცდების შედეგების ან საქართველოს განათლებისა და მეცნიერების მინისტრის №224/ნ (2011 წლის 29 დეკემბერი) ბრძანების შესაბამისად, ადმინისტრაციული რეგისტრაციის გავლისა და უნივერსიტეტის პრეზიდენტების ბრძანების საფუძველზე. პროგრამაზე ჩასარიცხად აბიტურიენტმა  უნდა წარმოადგინოს პორტფოლიო და/ან გაიაროს გასაუბრება სპეციალობაში. პორტფოლიოს მიღების  ან სპეციალობაში გასაუბრების (გამოცდა ხატვაში და გამოცდა ხაზვაში) თარიღებს ადგენს საქართველოს უნივერსიტეტის ხელოვნების და ჰუმანიტარულ მეცნიერებათა სკოლა.  
პორტფოლიოს შემადგენლობა:
· ნახაზი - გეომეტრიული დეტალი, 4-5 ცალი (ნახაზი უნდა იყოს წარმოდგენილი A3 ფორმატზე, სამი ხედით და იზომეტრია ჭრაში); 

·  შავ-თეთრი გრაფიკული ჩანახატი (მარტივი გეომეტრიული 2-3 ფიგურით შექმნილი კომპოზიცია), 4-5 ცალი (მასალად დასაშვებია შავი ფანქარი, ტუში, ნახშირი; ნამუშევრის ფორმატი - A3); 

· თავისუფალი ნამუშევარი, რომელიც მაქსიმალურად წარმოაჩენს სტუდენტის ინდივიდუალურ შემოქმედებით შესაძლებლობებს - 4-5 ნამუშევარი (ნამუშევრის ფორმატი -A3).
პორტფოლიოს აფასებს კომისია სამი წევრის შემადგენლობით.
პორტფოლიოს შეფასების შედეგები ეცნობება  აბიტურიენტს ელ-ფოსტით, შემფასებელი კომისიის მიერ მათი განხილვის/შეფასების დასრულებიდან 48 საათის განმავლობაში.

პორტფოლიოში მიღებული დადებითი შეფასება წარმოადგენს არქიტექტურის საბაკალავრო პროგრამაზე აბიტურიენტის  დაშვების პირობას. 
პორტფოლიოს ჩაბარებას აბიტურიენტი ადასტურებს ხელმოწერით და ის ინახება საქართველოს უნივერსიტეტის ხელოვნების და ჰუმანიტარულ მეცნიერებათა სკოლის არქიტექტურის და დიზაინის დეპარტამენტში. 

აბიტურიენტი, რომელიც არ წარმოადგენს პორტფოლიოს  გადის გასაუბრებას სპეციალობაში, რაც მოიცავს ორ კომპონენტს -  გამოცდას ხაზვაში და გამოცდას ხატვაში.

2) გამოცდა ხაზვაში: 

მოცემულია გეომეტრიული დეტალი   ორი ხედით ( წინხედი და ზედხედი). აბიტურიენტმა უნდა ააგოს  მესამე ხედი და იზომეტრია) - ფორმატი A3; 
ნამუშევრის მაქსიმალური შეფასება განისაზღვრება 50 ქულით, შემდეგი კრიტერიუმების მიხედვით: 

ნახაზი შესრულებულია მასშტაბში (1:1) სრულად (წინხედი, ზედხედი, გვერდხედი, იზომეტრია)     0-30 ქულა;

ნახაზის კომპოზიციური განაწილება   0 - 5 ქულა;
ზომების გატანა-გადანაწილება - 0-15 ქულა;
დადებით შეფასებად ითვლება 25 ქულაზე მეტი შეფასება.

საგამოცდო დროის ხანგრძლივობაა 3 საათი.
აბიტურიენტმა   ხაზვის გამოცდაზე თან უნდა იქონიოს ფორმატი -A3,  შავი ფანქარი, მზომი, ფარგალი, საშლელი და სახაზავები.
საგამოცდო ნამუშევარს აფასებს კომისია 4 წევრის შემადგენლობით.
ხაზვაში საგამოცდო ნამუშევრების  შეფასების შედეგები ეცნობება  აბიტურიენტს   ელ-ფოსტით, შემფასებელი კომისიის მიერ მათი განხილვის/შეფასების დასრულებიდან 48 საათის განმავლობაში.

3) გამოცდა ხატვაში  
დავალება: მარტივი,  2 გეომეტრიული ფიგურით შექმნილი კომპოზიცია.  ნამუშევარი სრულდება A3 ფორმატზე, მასალა: შავი ფანქარი. 
ნამუშევრის მაქსიმალური შეფასება განისაზღვრება 50 ქულით, შემდეგი კრიტერიუმების მიხედვით: 

დავალებაში მოცემულობა შემადგენლობის თვალსაზრისით სრულია 0 – 15 ქულა;
ნახატის კომპოზიციური განაწილება მასშტაბი   0-15 ქულა;
შესრულება და მხატვრულ-ესთეტიური გადაწყვეტა 0-20 ქულა.
დადებით შეფასებად ითვლება 25 ქულაზე მეტი შეფასება.

საგამოცდო დროის ხანგრძლივობაა 3 საათი.
აბიტურიენტმა    ხატვის გამოცდაზე თან უნდა იქონიოს ფორმატი -A3,  შავი ფანქარი, საშლელი.
საგამოცდო ნამუშევარს აფასებს კომისია  4 წევრის შემადგენლობით.
ხატვაში საგამოცდო ნამუშევრების  შეფასების შედეგები ეცნობება  აბიტურიენტს ელ-ფოსტით, შემფასებელი კომისიის მიერ მათი განხილვის/შეფასების დასრულებიდან 48 საათის განმავლობაში.

აბიტურიენტი  ვალდებულია დროულად გამოცხადდეს გამოცდაზე და საგამოცდო ნამუშევრის დასრულების შემდეგ, ნამუშევარი, თავისი სახელის, გვარის  და ელ-ფოსტის მისამართის მითითებით  ჩააბაროს გამოცდის მეთვალყურეს.
ხაზვასა და ხატვაში მიღებული დადებითი შეფასება წარმოადგენს არქიტექტურის საბაკალავრო პროგრამაზე აბიტურიენტის დაშვების პირობას.

